
As letzte Spui

Jetz brauchst di nimmer owi blog´n,

Und nix verdraht´s mehr zu mir sog´n,

Ab heid hast endli du dei Ruah.

De Liab sperrt ihre Guckal zua.

Hat z´lang scho gute Miene g´macht,

Zum zaach´n Spui - als dann, guat´ Nacht!

Nur ebbs, des druckt mi scho a weng,

Weil, mir ham uns doch lang ned g´seng.

Drum sag mir oans, dann bin i staad:

War i dir ollawei scho z´ fad?

Hast du vo Anfang an scho g´wußt,

Das´ ned lang hoit, dei Liebeslust?

Wenn ja, dann is mei Weltbild richtig:

´s is jeder nur sich selber wichtig!

A i bin nur a Egoist,

Weil, i wollt´, dass du bei mir bist…

So oft wia ´s geht. Des war dir z´ vui.

Jetz is´ verlor´n, as letzte Spui.

